
Rishi Agastyaproktam Shivapujasadhanani 1 Snanakarmashivamantropadesham

ఋషి అగస్త్యప్రోక్తం   శివపూజాసాధనాని ౧
స్నానకర్మశివమన్త్రోపదేశమ్

(శివరహస్యాన్తర్గతే  ఉగ్రాఖ్యే )
మన్త్రరేతైః   స్నానకర్మ శివాయ వినివేదయేత్ ।
చైత్రస్నానేన   భగవాన్ మహారుద్రో విరాట్పతిః ॥ ౧౪౦॥
ప్రీణాతు  పార్వతీనాథశ్చిత్రసృష్టివిశారదః   ।
వైశాఖమాసస్నానేన  భగవాన్గిరిజాపతిః  ॥ ౧౪౧॥
ప్రీణాతు  శ్రీమహాదేవో  విష్ణుబ్రహ్మాదివన్దితః    ।
జ్యేష్ఠస్నానేన  భగవాన్దేవశ్రేష్ఠో   మహేశ్వరః ॥ ౧౪౨॥
ప్రీణాతు  శఙ్కరీయుక్తో నానాగణనిషేవితః ।
అషాఢమాసస్నానేన భగవాన్గిరిజాపతిః  ॥ ౧౪౩॥
ప్రీణాతు  సర్వభూతాత్మా సద్యో దాక్షాయణీయుతః ।
నభఃస్నానేన భగవాన్భగనేత్రభిదీశ్వరః  ॥ ౧౪౪॥
ప్రీణాత్వార్యాయుతో  దేవో దేవవర్యః సనాతనః ।
నభస్యమాసస్నానేన భగవాన్విశ్వలోచనః ॥ ౧౪౫॥
ప్రీణాతుః  సోమః సోమాత్మా విభుర్హైమవతీయుతః  ।
ఆశ్వీజమాసస్నానేన భగవాన్విశ్వహృద్గతః  ॥ ౧౪౬॥
ప్రీణాతు  త్రిపురారాతిరీశానీప్రాణనాయకః   ।
భగవాన్ కార్తికస్నానాత్ సోమసూర్యాగ్నిలోచనః ॥ ౧౪౭॥
ప్రీణాతు  దుర్గాసంయుక్తో  దుర్గపాతకనాశనః  ।
మార్గశీర్షస్య   మాసీయ (మాసస్య)స్నానేన భగవాన్భవః ॥ ౧౪౮॥
ప్రీణాతు  సచ్చిదానన్దో భవానీప్రాణనాయకః  ।
పుష్యస్నానేన భగవాన్పుష్టిదః  పురుషోత్తమః ॥ ౧౪౯॥
ప్రీణాతు  మన్మథారాతిరమ్బికాప్రాణవల్లభః   ।

మాఘస్నానేన భగవానుమాకాన్తో జగత్పితా ॥ ౧౫౦॥
ప్రీణాతు  శివయాయుక్తః సర్వమఙ్గలసంశ్రయః   ।
భగవాన్ఫాల్గునస్నానాన్నీలకణ్ఠో  జగత్పతిః ॥ ౧౫౧॥
ప్రీణాతు  మఙ్గలాయుక్తః  సర్వమఙ్గలదాయకః  ।
మన్నామైవం  సముచ్చార్య ప్రతిమాసం  ప్రయత్నతః  ॥ ౧౫౨॥
స్నానం యః కురుతే నిత్యం స స్నానఫలభాగ్భవేత్ । ౧౫౩.౧
॥ఇతి శివరహస్యాన్తర్గతే ఋషి అగస్త్యప్రోక్తం   శివపూజాసాధనాని ౧ -స్నానకర్మశివమన్త్రోపదేశం
సమ్పూర్ణమ్  ॥
-॥ శ్రీశివరహస్యమ్  ।ఉగ్రాఖ్యః  సప్తమాంశః ।అధ్యాయః౨౬కుమ్భఘోణమహిమానువర్ణనమ్
। ౧౪౦-౧౫౩.౧॥
- .. shrIshivarahasyam . ugrAkhyaH saptamAMshaH . adhyAyaH 26 kumbhaghoNamahimAnuvarNanam

Notes:

Ṛṣi Agastya ఋషి అగస్త్య delivers Upadeśa ఉపదేశ (to Dvija ద్విజ) about Śiva Nāma

Mantra-s శివనామమన్త్ర pertaining to Snānakarmaస్నానకర్మ for each month - starting

from Caitra చైత్ర  .
The Adhyāyaḥ 26 అధ్యాయః ౨౬ has several other details about Śivapūjāsādhanāni

శివపూజాసాధనాని.

